
ទូរសារ៖ (៨៥៥-២៣) ៨៨០-៧៣៤ 

ប្រទេសកម្ពុជា​ មានកំណើនសេដ្ឋកិច្ចឆាប់រហ័សអស់រយៈពេលមួយទសវត្សរ៍រហូតដល់ឆ្នាំ២០០៧ នាអំឡុងពេល 
នេះ កម្ពុជាស្ថិតក្នុងចំណោមបណ្ដាប្រទេសដែលមានសេដ្ឋកិច្ចរីកចម្រើនឆាប់រហ័ស​មួយ​ចំនួន​នៅលើ​ពិភពលោក ។ ក្នុង 
អំឡុងពេលដូចគ្នា គេឃើញមានវឌ្ឍនភាពគួរឱ្យកត់សំគាល ់ចំពោះ​ការកាត់​បន្ថយភាពក្រីក្រ និងការលើកកម្ពស់សន្ដិសុខ​
ស្បៀង ។ ទោះបីប្រទេសកម្ពុជាងើបឡើងវិញពីវិបត្ដិ​ហិរញ្ញវត្ថុសាកលក្ដី និន្នាការកំណើនកាលពីពេលថ្មីៗ “មិនទំនងជា​
អាច​មាននិរន្ដរភាពដោយខ្លួនឯង​បាន​ឡើយ” (World Bank and IFC 2009: xi) ព្រោះថា ប្រទេសកម្ពុជាពឹងផ្អែកលើវិស័យ​
មួយ​ចំនួនតូច ហើយ​ត្រូវបានជម្រុញដោយព្រឹត្ដិការណ៍ដែលគេមិនអាចអនុវត្ដសាជាថ្មីឡើងវិញបាន រួមមាន ការងើបចេញ​
ពី​សង្គ្រាម ការកសាងឡើងវិញនូវទំនាក់ទំនងសេដ្ឋកិច្ចក្នុងតំបន ់ និងទំនាក់ទំនងសេដ្ឋកិច្ចពិភពលោក ការ​ផ្ដល់​ជំនួយ​
អភិវឌ្ឍន ៍និងចំណុចចាប់ផ្ដើមដែលមានកំរិតទាបជាខ្លាំង ។ ជាងនេះទៀតនោះ អំឡុងពេល​ដែល​មាន​កំណើនឆាប់រហ័ស
នេះពឹងផ្អែកជាខ្លាំងលើការធ្លាក់ចុះនូវមូលដ្ឋានសម្បត្ដិធនធានធម្មជាតិ ។

ការសម្លឹងមកខាងក្រោយច្បាស់ណាស់ថា គោលនយោបាយល្អ និងកិច្ចប្រឹងប្រែងច្រើនបែបច្រើន​យ៉ាង ដើម្បី​​ 
កែ​លម្អ​​អភិបាលកិច្ចក្នុងវិស័យសេដ្ឋកិច្ចជាក់លាក ់ បានបង្ហាញឱ្យឃើញលទ្ធផល ដែលរួម​ចំណែកដល់កំណើន និងផ្ដល់​
ឱកាសការងារថ្មីៗ ចំពោះប្រជាជនដែលកំពុងកើនឡើង ។ គេឃើញ​ចំណុច​នេះច្បាស់បំផុតនៅក្នុងវិស័យកាត់ដេរ​
សំលៀក​បំពាក ់ដែលបានផ្ដល់អត្ថប្រយោជន៍​មិនត្រឹមតែពី​កិច្ចព្រមព្រៀងពាណិជ្ជកម្មអន្ដរជាត ិនិងគោលនយោបាយ​នានា 
​ដើម្បីលើកកម្ពស់វិនិយោគវិស័យ​ឯកជន​ប៉ុណ្ណោះទេ ប៉ុន្ដែសំខាន់ផងដែរនោះ គឺពីការអនុវត្ដស្ដង់ដារការងារ​អន្ដរជាត ិ និង​
កិច្ចព្រមព្រៀងថ្មីៗ ដោយ​មានការតាមដានពីសំណាក់ភាគីទីប ីគឺអង្គការពលកម្មអន្ដរជាត ិនិងពីក្រុមសង្គមស៊ីវិល​ឯករាជ្យ​
ផងដែរ  (World Bank and IFC 2009) ។

ការសម្លឹងឆ្ពោះទៅអនាគត ក៏មានលក្ខណៈច្បាស់លាស់ផងដែរដែលថា ការធ្វើឱ្យមាននិរន្ដរភាព​កំណើន និង​ការ​ 
ពង្រីកផលប្រយោជន៍ឱ្យបានកាន់តែពេញលេញ ដល់ប្រជាពលរដ្ឋងាយរងគ្រោះនៅតាម​ផ្នែក​ផ្សេងៗ តម្រូវឱ្យ​មានការ​ 
ប្រឈមមុខជាមួយនឹងហានិភ័យធ្ងន់ធ្ងរមួយចំនួន ។ អំឡុងពេលមានកំណើន​កាលពី​ពេលថ្មីៗ ត្រូវបានកត់សម្គាល់ដោយ 
ការកើនឡើង “ឆាប់រហ័សខុសពីធម្មតា” នៃវិសមភាព មិន​ត្រឹមតែរវាងប្រជាជនជនបទ និងប្រជាជនទីក្រុងប៉ុណ្ណោះទេ 
ប៉ុន្ដែក៏មានវិសមភាពរវាងប្រជាជននៅជនបទ​ផងដែរ (World Bank and IFC 2009) ដោយសារគ្រួសារមួយចំនួនមាន 
លទ្ធភាពទាញ​យក​អត្ថប្រយោជន៍ពីសេដ្ឋកិច្ច ចំណែកអ្នកដទៃទៀត ខ្វះធនធានក្នុងការធ្វើបែបនេះ ហេតុនេះ​​មិន​​អាច​ 
តាមគេ​ឯង​ទាន់​បានឡើយ ។ កង្វះធនធាននេះ គឺជាប្រភពចំបងនៃភាពងាយរងគ្រោះចំពោះ​គ្រួសារ​នៅជនបទ (World 

Bank 2006) ហើយក៏ជាមូលហេតុសំខាន់មួយ បណ្តាលឲ្យភាពក្រីក្រ និងកង្វះអាហារូបត្ថម្ភតែងកើតមានជានិច្ចកាល ។ 
ការវិនិយោគលើហេដ្ឋារចនាសម្ព័ន្ធ សុខាភិបាល អប់រ ំនិងជនបទ ហើយនិងមីក្រូឥណទាន មាន​សារៈសំខាន់​​​ក្នុង​ការ​លើក
កម្ពស់ផលបត្រវិនិយោគនៃទ្រព្យសម្បត្ដ ិ(asset portfolio) របស់គ្រួសារ​ដែលមានភាព​ងាយ​រងគ្រោះ ប៉ុន្តែតម្រូវការចាំបាច់ 
និងបន្ទាន់បំផុតនោះ គឺការលើកកម្ពស់ការធានាឱ្យពួកគេមានលទ្ធភាពទទួលបានធនធានធម្មជាត ិ ដែលគាំទ្រដល់ការ​
ចិញ្ចឹម​ជីវិតនៅតាមជនបទ ។

ចំពោះប្រជាជននៅជនបទដែលពឹងផ្អែកជាចំបងលើវិស័យកសិកម្ម ល្បឿនឆាប់រហ័សនៃការប្រមូលផ្ដុំ ការ​កាន់​​ 
កាប់​​ដីធ្ល ី សភាពកើតមានទូទៅនៃទំនាស់ដីធ្លី និងបរាជ័យដែលមានលក្ខណៈជាប្រព័ន្ធ ក្នុងការដោះស្រាយ​ទំនាស់​នានា 
(CHRAC 2009) ពិតជាបង្កឱ្យមានកង្វល់ច្រើន ។ ទំនាស់ស្ដីពីលទ្ធភាពបានទទួលដីកសិកម្ម ក៏ដូចជា ទំនាស់​អំពី​លទ្ធភាព 
​បាន​​ទទួល​ធនធានពីសម្បត្ដិរួមនៃព្រៃឈើ និងជលផល អាចបង្កើតឱ្យមានអស្ថិរភាពសង្គម និងអំពើហិង្សា​ទូទៅ 
(Bannon and Collier 2003) ។ លទ្ធភាពទទួលបានធនធានធម្មជាតិប្រកបដោយសមធម ៌គឺជា​ធាតុមួយមានសារៈសំខាន់​
ជា​ខ្លាំងនៃ​​សំណាញ់​សុវត្ថិភាពសង្គម សំរាប់គ្រួសារក្រីក្រនៅជនបទ ពិសេសនៅក្នុងប្រទេសមួយ​ដូចជា​ប្រទេស​កម្ពុជា​ 
​ជាដើម ដែលកម្មវិធី​ការពារ​សង្គមផ្លូវការនៅមានភាពខ្វះចន្លោះជាខ្លាំង ហើយធនធានរបស់រដ្ឋក្នុងការផ្ដល់មូលនិធិមក 

លើចំណុចទាំងអស់នេះ មានកំរិតតិចតួច ។ ប្រាកដណាស់ថា ការធានា​លទ្ធភាពឱ្យគ្រួសារក្រីក្របាន​ទទួល​ធនធាន​ 
ធម្មជាត ិ អាចជួយកសាង​សមត្ថភាពធន់ទ្រាំរបស់ពួកគេ នៅពេល​មាន​វិបត្ដិសេដ្ឋកិច្ច និងនៅ​ពេលមានគ្រោះ​មហន្ដរាយ​ 
ធម្មជាតិ ។ ក្នុងរយៈពេលវែងសមធម៌ចំពោះ​ការកាន់កាប់ដីធ្លីត្រូវបាន​បង្ហាញ​​ថា បានរួមចំណែកយ៉ាងច្រើនចំពោះ​កំណើន 
​សេដ្ឋកិច្ច​ប្រកបដោយ​និរន្ដរភាព ​ក្នុងអន្ដរកាលពីសេដ្ឋកិច្ចកសិកម្ម​ ទៅកាន់សេដ្ឋកិច្ចឧស្សាហកម្មទំនើប ដូចករណីនៅ​
ប្រទេស​ជប៉ុន តៃវ៉ាន ់និងកូរ៉េខាងត្បូងជាដើម ។

ការធ្វើឱ្យមាននិរន្ដរភាពចំពោះកំណើន ការកាត់បន្ថយភាពក្រីក្រ និងការពង្រឹងសន្ដិសុខស្បៀង ក្នុង​រយៈពេល 
​ប៉ុន្មាន​ឆ្នាំខាងមុខ ចាំបាច់ត្រូវធ្វើពិពិធកម្មសេដ្ឋកិច្ចជនបទកម្ពុជា និងកែប្រែការចាត់ចែងផ្នែក​ស្ថាប័ន និងអភិបាលកិច្ច 
ដោយ​ផ្អែក​លើមូលដ្ឋានឧត្ដមភាពប្រៀបធៀបរបស់កម្ពុជា ដែលសម្បូណ៌ដីធ្ល ីមាន​សម្បត្ដិធម្មជាត ិដែលនៅមាន​គុណភាព​​​ 
ខ្ពស ់និងមានពលកម្មក្នុងតម្លៃថោក (World Bank and IFC 2009) ។ រហូតមកដល់ពេលនេះ ការរួម​ចំណែក​ភាគច្រើន​ន​ៃ 
វិស័យធនធានធម្មជាតិចំពោះកំណើន គឺ​ដោយសារ​ការធ្វើអាជីវកម្មផ្អែកលើមូលដ្ឋានទ្រព្យសម្បត្ដិ ជាជាង​ការ​គ្រប​់គ្រង​​ 
ដោយនិរន្ដរភាព ។ ធនាគារ​ពិភពលោក និងសាជីវកម្មហិរញ្ញវត្ថុអន្ដរជាត ិ (២០០៩) កំណត់ការ​កែលម្អ​លើ​​ការ​គ្រប់គ្រង​​ 
ធនធាន​ធម្មជាតិ​ថាជាអាទិភាពចំបងមួយក្នុងចំណោមអាទិភាពសំខាន់បំផុតប ីសំរាប់ធានាឱ្យកំណើនមាននិរន្ដរភាព ។

ឈរលើមូលដ្ឋានសារៈសំខាន់ជាចំបងនៃអភិបាលកិច្ចធនធានធម្មជាត ិ ចំពោះសន្ដិសុខស្បៀង និង​អភិវឌ្ឍន៍​
សេដ្ឋកិច្ច​ជនបទ តើគោលនយោបាយផ្នែកណាខ្លះ ដែលគួរយកចិត្ដទុកដាក់លើការ​ពិភាក្សា​ផ្នែក​គោល​នយោបាយ និង​
ការ​ស្រាវជ្រាវផ្អែកលើភស្ដុតាង? ផ្នែកពីរបន្ទាប់លើកសំណើអំពី​របៀបវារៈ​បែបនេះ ។ ក្រុមសំណួរដំបូង ផ្ដោតលើការ​
សម្រួច​អាទិភាពនានាស្ដីពីគោលដៅយុទ្ធសាស្ដ្រ ចំពោះអភិបាលកិច្ចធនធានធម្មជាតិ ។ ក្រុមសំណួរបន្ទាប ់ផ្ដោតលើបញ្ហា​
ប្រឈមនានា​នៃការអនុវត្ដលើការ​អភិវឌ្ឍស្ថាប័ន ដើម្បីសម្រេចបាននូវការកែលម្អអភិបាលកិច្ចលើ​ធនធាន​ធម្មជាតិ ។

ការសម្រួចអាទិភាព៖ ជម្រើសដែលមានលក្ខណៈជាយុទ្ធសាស្ដ្រ​ចំពោះអភិបាលកិច្ច 
ធនធានធម្មជាតិ

ធនាគារពិភពលោកបានសរសេរក្នុងរបាយការណ៍ពេញលេញមួយរបស់ខ្លួន ទៅកាន់ក្រុមពិគ្រោះ​យោបល់​នៃ​​ 
ម្ចាស់​ជំនួយកាលពីប្រាំមួយឆ្នាំមុនអំព ី “កម្ពុជាស្ថិតនៅត្រង់ផ្លូវបំបែក” ។ “ធនធានធម្មជាត”ិ ថ្វីត្បិតតែនៅសម្បូណ៌នៅ​
ឡើយ​ក្ដ ី កំពុងស្ថិតនៅក្រោមសម្ពាធកាន់តែខ្លាំងឡើងៗ ។ គោលនយោបាយ​គ្រប់គ្រងធនធានធម្មជាតិបច្ចុប្បន្ន បន្ថែម 
​លើការធ្វើឱ្យប៉ះពាល់ដល់អវិជ្ជមានចំពោះកត្ដាលើកទឹកចិត្ដនានា ចំពោះកំណែទម្រង់អភិបាលកិច្ចទូទៅ ដែលមាន​ចែង​ 
នៅក្នុង​​យុទ្ធសាស្ដ្រ​ចតុកោណ ទំនងជាធ្វើឱ្យកើន​ឡើង​​នូវការប្រជែងដណ្ដើមធនធានធម្មជាត ិ ពីការកើនឡើងនៃចំនួន​
ប្រជាជន...​ ការប្ដូរទិសដៅ​អភិបាលកិច្ច​​នៃធនធានធម្មជាត ិ អាចលើកកម្ពស់ជីវភាពរស់នៅៗតំបន់ជនបទ ហេតុនេះកាត់​
បន្ថយ​​សក្ដានុពល​នៃការកើតមានទំនាស់ រួមចំណែកកាន់តែច្រើនឡើងចំពោះកំណើនសេដ្ឋកិច្ច និងការនាំចេញ ផ្ដល់សេវា 
បរិស្ថាន​កាន់តែបានល្អប្រសើរ និងបង្កើនប្រាក់ចំណូលសាធារណៈ” (World Bank 2004b: 71) ។

ហានិភ័យដែលធនាគារពិភពលោក បានគូសបញ្ជាក់នៅក្នុងរបាយការណ៍គោលនេះ ទើបកើនឡើង​ជាខ្លាំងក្នុង​
ចន្លោះ​​ឆ្នាំទាំងនោះ​ ។ គេឃើញមានការរីកចម្រើនគួរឱ្យកត់សំគាល់អំពីគោលនយោបាយ​ស្ដីពី​ធនធាន​ធម្មជាត ិចាប់តាំងពី​
ពេល​នោះ​មក ជាអាទិ៍ ការព្យួរ ឬការដកយកសម្បទានព្រៃពាណិជ្ជកម្ម​ស្ទើរតែ​ទាំងអស់ និងការអនុម័តបទបញ្ញត្ត ិ ដើម្បី​
គាំទ្រ​សហគមន៍ជលផល និងសហគមន៍ព្រៃឈើ ក៏ដូចជាគំនិត​ផ្ដួចផ្ដើមមួយចំនួន ក្នុងការបង្កើនការផ្ដល់កម្មសិទ្ធិដីធ្លីនៅ
ជនបទ និងកសាងសមត្ថភាពដើម្បី​ដោះស្រាយ​វិវាទដីធ្លី ។ ប៉ុន្ដែកន្លងមក អត្ថប្រយោជន៍នៃវិធានការទាំងនេះ មានតិចតួច 

ធៀបនឹងហានិភ័យថ្មីៗ ដែល​សហគមន៍ជនបទប្រឈមមុខ ។

បញ្ហាទំនាស់អំពីសិទ្ធិដីធ្ល ី ដែលរួមមានទាំងដីកសិកម្ម និងដីព្រៃ តួយ៉ាងដូចជាកសិករក្រីក្របំផុត និងសហគមន៍​ 
ពឹង​ផ្អែកលើព្រៃឈើ មានទំនាស់ជាមួយផ្នែកឯកជនដែលមានទំនាក់ទំនងផ្នែកនយោបាយ យោធា និង/ឬស្ថាប័ននានា 

របស់រដ្ឋ ។ យោងតាមអនុក្រឹត្យស្ដីពីសម្បទានដីសេដ្ឋកិច្ច (ឆ្នាំ២០០៥) ដោយ​មានបំណងជម្រុញការ​អភិវឌ្ឍកស-ិ 

ឧស្សាហកម្ម “វិធីសាស្ដ្រដែលមានអាទិភាពសំរាប់ផ្ដល់សម្បទានដី​សេដ្ឋកិច្ច គឺតាមរយៈសំណើដែលមាន​លក្ខណៈ​ប្រកួត 
​ប្រជែង” ។ ប្រការនេះបង្ហាញថា ចាំបាច់ត្រូវមាន​អភិក្រមកសាងផែនការតំបន់រួមមួយ ដើម្បីកំណត់តំបន់​សម្រាប់​អភិវឌ្ឍន៍​ 
សក្ដានុពលដែលត្រូវដាក់​សំណើ ។ ទោះជាយ៉ាងណាក្ដ ីក្នុងការអនុវត្ដជាក់ស្ដែង សំណើទាំងនេះត្រូវបានបែងចែក​សម្រាប់​
តែ​សំណើ​ដែលគ្មានការស្នើសុំ ។ ប្រការនេះត្រូវបានច្បាប់អនុញ្ញាត “ដែលអ្នកស្នើសុំ... គប្បីសន្យាអំពី​ផលប្រយោជន៍​​
ដ៏ច្រើនលើសលុប” ។ ទោះជាយ៉ាងណាក្ដ ី ការលើកលែង បានក្លាយទៅជានិយាម​ទៅ​ហើយ ។ ស្ដីពី​សម្បទាន​ចំពោះ​
សកម្មភាពរ៉ែ និងការរុករករ៉ែ ក្របខ័ណ្ឌគតិយុត្ដ ​រឹតតែមានលក្ខខណ្ឌកំណត់​មិនច្បាស់លាស់ ។

ចំណុចត្រួតគ្នាលើតំបន់ដែលបានកំណត់សម្រាប់សម្បទានដីសេដ្ឋកិច្ច សម្បទានរ៉ែ តំបន់ព្រៃឈើ​គ្រប់គ្រង​ដោយ 
​សហគមន ៍ និងដីកសិកម្មតូចៗ កំពុងជម្រុញឱ្យមានការតតាំង បាតុកម្ម និងទំនាស់នៅ​មូលដ្ឋាន​សាជាថ្មី ។ យោង​តាម 
​​របាយការណ៍​សារព័ត៌មានកាលពីពេលថ្មីៗនេះ រាជរដ្ឋាភិបាលបានធ្វើការ​សន្យា​ជាថ្មី​ចំពោះរដ្ឋាភិបាលបរទេស និង​ 
វិនិយោគិន ចំពោះដីកសិកម្មដែលមានផ្ទៃក្រឡាធំៗ ហើយការ​សន្យា​នោះ​ទំនងជា​មានទំហំលើសពីផ្ទៃដីសរុបដែល​ 
មាន ។ ក្រុមរៀបចំ​សហគមន ៍ និងក្រុមសង្គមស៊ីវិលដែល​បាន​ការពារ​សិទ្ធិប្រើប្រាស់ធនធាន​សម្រាប់ប្រជាជនមូលដ្ឋាន 
បាន​​បរាជ័យ​ជា​ហូរហែរ ក្នុងការសម្រេច​បាន​នូវ​ដំណោះស្រាយតាមរយៈតុលាការ ហើយពណ៌នាអំពីបរិយាកាស​
និទណ្ឌភាព និង​ភាព​លំអៀង​ដែល​មានលក្ខណៈជាប្រព័ន្ធ ចំពោះអ្នកក្រីក្រប្រើប្រាស់ធនធាន ក្រុមជនជាតិដើមភាគតិច 

និងសហគមន៍​មូលដ្ឋាន​ដទៃទៀត (IPNN 2010; Ratner and Parnell 2011) ។

ដូចគ្នាដែរនៅក្នុងវិស័យជលផល ទោះបីជាមានការផ្លាស់ប្ដូរគោលនយោបាយយ៉ាងច្រើន ដែលកាត់បន្ថយ​ផ្ទៃដី​
សម្បទានពាណិជ្ជកម្ម ក្នុងការផ្ដល់លទ្ធភាពប្រើប្រាស់ដល់សហគមន៍នៅឆ្នាំ២០០០/២០០១ ទំនាស់រវាងអ្នកនេសាទ​​បែប​
ពាណិជ្ជកម្ម និងអ្នកនេសាទចិញ្ចឹមក្រពះ នៅតែកើតមានទន្ទឹមគ្នានឹងបញ្ហា​ប្រឈម​មុខថ្មីៗ រួមមាន ការប្រជែងប្រើប្រាស់​
ទឹក និងដី នៅក្នុងតំបន់វាលទំនាប និងផលប៉ះពាល់ដែល​អាច​កើត​មាន​នៃហេដ្ឋារចនាសម្ព័ន្ធថ្មី ជាពិសេសទំនប់ទឹក ¬So 

et al., 2010¦ ។ គ្មានក្របខ័ណ្ឌដែលមាន​លក្ខណៈ​ជាប្រព័ន្ធ ត្រូវបានបង្កើតឡើងដើម្បីប៉ាន់ស្មានអំពីផល​ប៉ះពាល់​ផ្នែក​​
បរិស្ថានជាបន្ដបន្ទាប ់ និងផល​ប៉ះពាល់ផ្នែកសង្គមនៃគម្រោងថ្មីៗឡើយ រាប់ទាំងគម្រោងថាមពលវារីអគ្គីសន ី ប្រព័ន្ធ​
ស្រោចស្រព និង​ប្រតិបត្ដិការរ៉ែ ហើយក៏គ្មានការថ្លឹងថ្លែងចំណុចទាំងអស់នេះប្រកបដោយលក្ខណៈសត្យានុម័ត​ជាមួយ​​ 
ន​ឹង​​​ផលប្រយោជន៍រំពឹងទុកនោះទេ ។ នីតិវិធីវាយតម្លៃផលប៉ះពាល់ផ្នែកបរិស្ថាន និងសង្គម ហាក់ដូចជាមិន​យក​ចិត្ដ​
ទុកដាក់​ចំពោះផលប៉ះពាល់ជាបន្ដបន្ទាប ់ មកលើសេវាបរិស្ថានឡើយ ដូចជាការថែរក្សាជំរកត្រ ី និងផ្លូវធ្វើដំណើររបស់ត្រី
តាមផ្លូវទឹក និងកន្លែងតភ្ជាប់តាមវាលទំនាប ក៏ដូចជាផលប៉ះពាល់ផ្នែកសង្គម និង​សេដ្ឋកិច្ច ចំពោះសហគមន៍នានាលើស​
ពីតំបន់អនុវត្ដគម្រោងផ្ទាល ់¬Nguyen-Khoa and Puthy 2006¦ ។

យុទ្ធសាស្ដ្រចតុកោណរបស់រាជរដ្ឋាភិបាលកម្ពុជា ចាត់ទុកអភិបាលកិច្ចល្អជាស្នូល ហើយគូស​បញ្ជាក់វិស័យ​ 
កសិកម្ម (រាប់ទាំងព្រៃឈើ និងជលផល) ថាជា “ចតុកោណកំណើនយុទ្ធសាស្ដ្រ" ទីមួយ ក្នុងចំណោមចតុកោណ 

កំណើន​យុទ្ធសាស្ដ្របួនដែលតម្រូវឱ្យមានការគាំទ្រជាអាទិភាព (រាជរដ្ឋាភិបាល​កម្ពុជាឆ្នាំ២០០៨) ។ ចំណុចនេះជា​
ចំណុចត្រឹមត្រូវទាំងស្រុង ហើយផ្ដល់នូវចំណុចយោងសមស្របមួយ សំរាប់ពិភាក្សាអំពីជំរើសគោល​នយោ​បាយ 
ដែល​​មានលក្ខណៈជាយុទ្ធសាស្ដ្រសំរាប់អនាគត ។ ប៉ុន្ដែ ទោះជាមានទិសដៅគោលនយោបាយរួមបែបនេះក្ដី ការ​ប្រកួត​ 
ប្រជែង និងទំនាស់ដែលកើតចេញពី​ការ​ប្រើប្រាស់ធនធានធម្មជាតិបច្ចុប្បន្ន និងផែនការប្រើប្រាស់ធនធាន​ធម្មជាត ិបង្ហាញ​ 
តម្រូវការឱ្យមាន​ឋានានុក្រមច្បាស់លាស់ នូវគោលដៅអភិបាលកិច្ចធនធានធម្មជាត ិ ក្នុងទំនាក់ទំនងជាមួយ​កំណើន​ 
​សេដ្ឋកិច្ច ការកាត់បន្ថយភាពក្រីក្រ សន្ដិសុខស្បៀង ពិពិធកម្មចំពោះការចិញ្ចឹមជីវិត សមធម ៌ ស្ថិរភាព​សង្គម និង 
សុខុមាលភាពសហគមន៍ ។ ការពិភាក្សាអំពីគោលនយោបាយនៅក្នុងក្របខ័ណ្ឌនេះ អាចគាំទ្រ​ដោយការស្រាវជ្រាវ​
ផ្អែក​លើភស្ដុតាង ដែលមានគោលដៅគូសបញ្ជាក់ទិដ្ឋភាពអភិវឌ្ឍន៍តាមបែបផ្សេង និង​ផលប៉ះពាល់នៃការអភិវឌ្ឍទាំង​
នោះទៅតាមលក្ខណៈវិនិច្ឆ័យមួយចំនួន ឬគោលដៅនានា ដូចចំណុច​ដែលបានលើកឡើងខាងលើដោយទាញចេញនូវការ​

វិភាគអំពីនិន្នាការអភិឌ្ឍន ៍ និងបទពិសោធន៍នៅកម្ពុជា ក៏ដូចជា​នៅប្រទេសកំពុងអភិវឌ្ឍដទៃទៀត និងក្នុងតំបន់នានា ។ 
អាទិភាពស្រាវជ្រាវរួមមាន៖

ក) 	 តើអ្វីខ្លះជាគុណសម្បត្ដិនៃសម្បទានសេដ្ឋកិច្ចទ្រង់ទ្រាយធំ ធៀបនឹងប្រព័ន្ធផលិតកម្មកសិកម្មខ្នាតតូច ជាមូលដ្ឋាន​
គ្រឹះនៃការអភិវឌ្ឍសេដ្ឋកិច្ចជនបទ? តើមានហានិភ័យអ្វីខ្លះអំពី​សមធម ៌ សន្ដិសុខស្បៀង ស្ថិរភាពសង្គម និង​
សុខុមាលភាពសហគមន៍? តើអ្វីជាបទពិសោធន៍​ល្អប្រសើរ​ក្នុងការវិនិយោគកស-ិឧស្សាហកម្មអន្ដរជាត ិ ដែល​​ប​ា ន​​ 
បង្ហាញថាមានប្រសិទ្ធភាពបំផុត ដើម្បី​ធានា​ឱ្យមានការបែងចែកផលប្រយោជន៍ប្រកបដោយសមធម៌ចំពោះ​ 
ផលិតករ​ក្នុងស្រុក និង​ការពារ​សិទ្ធិរបស់ពួកគេ? តើកត្ដាអ្វីខ្លះដែលកំណត់ជោគជ័យនៃគំរូវិនិយោគកសិកម្ម ដូចជា 
ការធ្វើ​កសិកម្មផ្អែកលើកិច្ចសន្យា ដែលបង្កើនលទ្ធភាពបានទទួលបច្ចេកវិទ្យា និងទីផ្សារ ហើយរក្សាបាននូវ​កម្មសិទ្ធិ​
ដីធ្លីតូចៗ?

ខ)	 តើធនធានព្រៃឈើ និងជលផល​ ដែលជាសម្បត្ដិរួមរបស់កម្ពុជា អាចធ្វើជាសំណាញ់សុវត្ថិភាពសង្គម  ក្បាល​ម៉ាស៊ីន​ 
សម្រាប់​អភិវឌ្ឍន៍សេដ្ឋកិច្ចជនបទ ឬប្រភពនៃប្រាក់ចំណូលរបស់រាជរដ្ឋាភិបាលបាន​កំរិតណា? នៅក្នុងកាលៈទេសៈ​
ណាខ្លះ ដែលគោលដៅទាំងនេះប្រជែងគ្នា ហើយតើគោលដៅ​ទាំងនោះ​ អាចសម្របសម្រួលជាមួយគ្នាយ៉ាង​
ដូចម្ដេច?

គ)	 តើវិធីសំខាន់បំផុតអ្វីខ្លះ ដែលការអភិវឌ្ឍហេដ្ឋារចនាសម្ព័ន្ធ (ពិសេសទំនប់ទឹក ផ្លូវថ្នល ់ និងប្រព័ន្ធធារាសាស្ដ្រ)​ 
អាចធ្វើឱ្យខូចខាតដល់សេវាផ្នែកបរិស្ថាន? តើចំណុចនេះមានន័យយ៉ាងណាចំពោះ​ការ​ទ្រាំទ្រ និងសមត្ថភាពនៅ​ 
កំរិត​មូលដ្ឋាន ក្នុងការបន្សុ ជាមួយនឹងការប្រែប្រួលធាតុអាកាស និងនិន្នាការ​ដទៃ​ទៀត ដែលទំនងជាប៉ះពាល់ដល់​
សន្ដិសុខស្បៀង? តើផលប៉ះពាល់ជាបន្ដបន្ទាប់ទាំងនេះ ត្រូវ​បាន​វាស់ស្ទង់យ៉ាងដូចម្ដេច ចំពោះផលប្រយោជន៍ផ្នែក​
សេដ្ឋកិច្ច និងផលប្រយាជន៍សង្គម​ដែល​បាន​រំពឹងទុក? តើតម្រូវការប្រជែងគ្នាទាំងនេះត្រូវបានសម្រុះម្រួលគ្នាតាម​
វិធីណា ដើម្បីឱ្យមាន​ប្រសិទ្ធភាព?

ឃ)	 តើអ្វីខ្លះអាចជាផលប្រយោជន៍ និងហានិភ័យនៃវិនិយោគក្នុងពេលអនាគតលើ​ ឧស្សាហកម្ម​នីស្សារ​ណកម្ម ពិសេស​​ 
ប្រេងឥន្ធនៈនិងរ៉ែ? តើផលប្រយោជន ៍ និងហានិភ័យទាំងនេះទំនងជាត្រូវបាន​បែង​ចែក​យ៉ាង​ដូចម្ដេច រវាងក្រុម 
សង្គមនានា? តើផលប្រយោជន ៍ និងហានិភ័យទាំងនោះមានផល​ប៉ះពាល់​យ៉ាងដូចម្ដេច មកលើឱកាស​ចិញ្ចឹម​
ជីវិត និងនិន្នាការអភិវឌ្ឍន៍លើវិស័យកសិកម្ម ព្រៃឈើ និងជលផល? តើបទពិសោធន៍អន្ដរជាតិល្អប្រសើរ​អ្វីខ្លះ 

មានលក្ខណៈសមស្រប ដើម្បីណែនាំដល់​ការ​សម្រេចចិត្ដទាក់ទងនឹងវិនិយោគទាំងនេះ និងការគ្រប់គ្រងផលចំណូល​
ពី​ធនធាន និងប្រាក់​ចំណូលបានមកពីសកម្មភាពទាំងនេះ?

ការលើកម្ពស់ប្រសិទ្ធភាព៖ អភិវឌ្ឍន៍ស្ថាប័ន និងកំណែទម្រង់អភិបាលកិច្ច

ការលើកកម្ពស់អភិបាលកិច្ចធនធានធម្មជាតិ តម្រូវឱ្យមានកត្តានានាជាច្រើនទៀត បន្ថែម​លើ​គោលនយោបាយ​ 
តាមវិស័យ និង​បទបញ្ញត្តិត្រឹមត្រូវ ។ កិច្ចការនេះពឹងផ្អែកយ៉ាងសំខាន់លើកិច្ចដំណើរការប្រកបដោយ​ប្រសិទ្ធភាពនៃ​ស្ថាប័ន​
នានារបស់រដ្ឋ ស្របគ្នាជាមួយនឹង​វិស័យ​ឯកជន និងសង្គមស៊ីវិល ដើម្បីជួយប្រែក្លាយគោលដៅ​គោលនយោបាយ​ឱ្យ​ទៅជា​
ការអនុវត្ដជាក់ស្ដែង ។ ប្រការ​នោះមានន័យថា ត្រូវមានវិធានការដើម្បីធ្វើ​យ៉ាងណាយធានាបាននូវ៖

ភាពជាតំណាង •	 មានការរាប់បញ្ចូលនៃក្រុមរងផលប៉ះពាល ់ ជាពិសេសប្រជាជនក្រីក្រ និងប្រជាជនងាយ​រង​គ្រោះ 

ក្នុងការ​រៀបចំ​គោលនយោបាយ និងកសាងផែនការអភិវឌ្ឍន៍នៅគ្រប់កំរិត

ការបែងចែកសមត្ថកិច្ច •	 សមស្របរវាងរដ្ឋ ឯកជន និងតួអង្គសង្គមសី៊វិលនានា អំពីការសម្រេចចិត្ដ​ចំពោះការបែង​
ចែក​​ និងការគ្រប់គ្រងធនធានធម្មជាតិនិង

យន្ដការរឹងមាំនៃ•	 គណនេយ្យភាព ដើម្បីធ្វើយ៉ាងណាឱ្យបុគ្គល និងក្រុមនានា ដែលមានសមត្ថកិច្ច​ក្នុងការសម្រេច​
ចិត្ដ ទទួលខុសត្រូវចំពោះផលវិបាកសាធារណៈ បណ្ដាលមកពី​ការជ្រើសរើស​របស់​ពួកគេ ។

ឧទាហរណ៍ ទំនាស់ដីធ្លី គឺជាកង្វល់ចំបងបំផុតក្នុងពេលបច្ចុប្បន្ន ចំពោះជនជាតិដើមភាគតិច​នៅ​កម្ពុជា ¬IPNN 

2010¦ ។ របាយការណ៍កាលពីពេលថ្មីៗរបស់បណ្ដាញអង្គការមិនមែនរដ្ឋាភិបាលស្ដីពីជន​ជាតិ​ដើមភាគតិចបញ្ជាក់ថា  

ដោយ​សារមានការគំរាមកំហែងពីសម្បទានសេដ្ឋកិច្ច សម្បទានរ៉ែ និងគម្រោង​វារីអគ្គីសន ី “ស្ថានភាពស្ដីពីសុវត្ថិភាព 
ដីធ្លី​របស់ជនជាតិដើមភាគតិចបានចុះថយ... វិវាទជុំវិញអសុវត្ថិភាព​នៃ​កម្មសិទ្ធដីធ្លី ចំពោះជនជាតិដើមភាគតិច គ្រាន់តែ​ជា​ 
ការ​បង្ហាញ​អំពីភាពធ្ងន់ធ្ងរនៃស្ថានភាព​ទូទៅតែ​ប៉ុណ្ណោះ ហើយប្រសិនបើមានគម្រោងមួយចំនួនតូចនៃគម្រោងទាំងនេះ​
បន្ដអនុវត្ដ ប្រការនេះអាចរួម​ចំណែក​ដល់​អស្ថិរភាព​បរិស្ថាន សង្គម និងសេដ្ឋកិច្ចនៅក្នុងប្រទេស” ¬IPNN 2010: 5¦ ។ 

ទោះបីជា​យ៉ាង​ណាក្ដ ី តម្រូវការធំបំផុតរបស់ពួកគេពុំមែនជាការកែប្រែគោលនយោបាយ ឬច្បាប់ឡើយ ។ ពួកគេកំពុង​
ស្វែងរក​ការអនុវត្ដប្រកបដោយយុត្ដិធម៌នូវច្បាប់ភូមិបាលនៅជាធរមាន ដែលការការពារ​សិទ្ធ​របស់​ជនជាតិ​​ដើម​ភាគតិច 

ចំពោះ​ទឹកដីដែលពួកគេបានប្រើប្រាស ់ និងរស់នៅតាមបែបប្រពៃណី ទោះ​បីជា​ទាំងអស់នេះ មិនត្រូវ​បាន​គ​េយក​ចិត្ដ​ទុក
ដាក់ដោះស្រាយក្នុងការអនុវត្ដជាក់ស្ដែងក្ដី ។ ពួកគេកំពុង​ស្វែង​រក​គណនេយ្យភាព​របស់តុលាការ អាជ្ញាធរសាធារណៈ 

និងកងទ័ព ចំពោះការគោរពច្បាប ់ និងការ​ចូល​រួមពេញលេញក្នុងការសម្រេចចិត្ដអំពីបញ្ហានានាដែលប៉ះពាល់ដល់ការ​
ចិញ្ចឹម​ជិវិតរបស់ពួកគេ ។

ម្ចាស់ជំនួយបានវិនិយោគយ៉ាងច្រើនលើទំនើបភាវូបនីយកម្មនៃវិស័យតុលាការរបស់កម្ពុជា ប៉ុន្ដែ​តុលាការ​បន្ដ​ខ្វះ 
​ឯករាជ្យភាព ភាពស្របច្បាប ់ និងសមត្ថភាព ដើម្បីដោះស្រាយវិវាទប្រកបដោយ​ប្រសិទ្ធភាព ចំពោះដីធ្ល ី និងធនធាន​
ធម្មជាតិ​ដទៃទៀត ។ ប្រាកដណាស់ ការសិក្សាមួយអំពីវិវាទដីធ្លីបាន​រកឃើញថាមិនមាន “ច្បាប់ជាលាយល័ក្ខអក្សរ 
ដំណើរការ​ផ្លូវច្បាប ់ ឬទម្រង់នៃការសម្រេចចិត្ដផ្អែកលើ​វិធាន​នៃ​ច្បាប់ឡើយ ក្នុងន័យដែលថា វិធានទាំងនោះមាន​​ 
មុខងារ​​តិចតួច​ក្នុងដំណើរការដោះស្រាយវិវាទ” ¬Adler et al 2006: 39¦ ។ ផ្ទុយទៅវិញ លទ្ធផល​ក្នុង​ការ​ដោះស្រាយ​ 
វិវាទ​​ដីធ្ល ី មានប្រភពមកពីសម្ពាធនយោបាយ ចំពោះអ្នកធ្វើគោលនយោបាយសំខាន់ៗ ធ្វើឱ្យ​អ្នកនិពន្ធ​សន្និដ្ឋានថា 
នៅក្នុងបរិបទនៃអភិបាលកិច្ចបច្ចុប្បន្នការកៀងគរផ្នែកនយោបាយក្នុងការការពារ​សិទ្ធិ​ដីធ្លីនៅមូលដ្ឋាន នៅតែមាន​លក្ខណៈ​ 
ជាសារវន្ដ ដើម្បីធ្វើឱ្យមានគណនេយ្យភាពកាន់តែខ្ពស់ និង​ភាពឆ្លើយតបពីតួអង្គរដ្ឋាភិបាល ¬Adler et al 2006¦ ។ 
ការសិក្សាទាក់ទងមួយអះអាងថា កិច្ចប្រឹងប្រែង​ក្នុង​ការ​លើក​កម្ពស់ការគ្រប់គ្រងវិវាទដីធ្ល ី គប្បី​រួម​បញ្ចូល​នូវ​ការ​​លើកទឹក 
ចិត្ដឱ្យ​មានការចូលរួមពីសង្គម​ស៊ីវិល តាមរយៈកិច្ចប្រឹងប្រែងបង្កើតថ្មីនូវដំណោះស្រាយ​វិវាទ​​តាម​បែបផ្សេង ¬Center for 

Advanced Study 2006¦ ។ ក្នុងន័យនេះ ការវាយតម្លៃកិច្ចដំណើរការរបស់ស្ថាប័នថ្មី ចំពោះការដោះស្រាយវិវាទដែល​
បាន​បង្កើតឡើងស្របគ្នាជាមួយនឹងតុលាការ រួមមានគណៈកម្មការសុរិយោដ ី និងក្រុម​ប្រឹក្សា​​គណនេយ្យភាព​ថ្នាក់ខេត្ដ 
ចំពោះមូលនិធិឃុ/ំស្រុក ដែលគ្រប់គ្រងដោយកម្មវិធីវិមជ្ឈការ និងវិសហមជ្ឈការ មាន​សារៈសំខាន់​ណាស់ ។ 

ដូចគ្នាដែរ ចំពោះស្ថាប័នសហគមន៍នេសាទ និងសហគមន៍ព្រៃឈើ ការធានាឱ្យមានការទទួល​ស្គាល់ស្របច្បាប់​ 
អំពីសិទ្ធិក្នុងការទទួលបាន និងគ្រប់គ្រងធនធាននៅមូលដ្ឋាន គឺគ្រាន់តែជាជំហាន​ដំបូង​តែ​ប៉ុណ្ណោះ ។ ក្នុងការអនុវត្ដ​ 
ជាក់ស្ដែង​​ សមត្ថភាពរបស់​​សហគមន៍​ក្នុងការការពារសិទ្ធិរបស់ពួកគេ អាស្រ័យ​លើភាពឆ្លើយតប និងគណនេយ្យភាពរបស់​ 
អាជ្ញាធរ​​សាធារណៈ ។ ការបែងចែកផលប្រយោជន៍​​លើកំរិតដែលថ្នាក់ដឹកនាំស្ថាប័នសហគមន៍ទាំងនេះ ទទួលខុសត្រូវ​
ចំពោះ​​សមាជិករបស់ខ្លួន ។ ការ​ពិនិត្យមើលសាឡើងវិញមួយកាលពីពេលថ្មីៗអំពីសហគមន៍នេសាទ និង​សហគមន៍​
ព្រៃឈើបាន​រក​ឃើញ​ថា សហគមន៍ទាំងពីរកំពុងបង្ហាញឱ្យឃើញពីការលើកកម្ពស់ក្នុងការការពារធនធាន និង​ការ​អនុវត្ដ​
ច្បាប ់ ប៉ុន្ដែគ្រួសារក្រីក្រនៅដើរមិនទាន់គេនៅឡើយ ទាក់ទិននឹងសមត្ថភាពក្នុងការទទួលចំណែកផលឱ្យមានសមធម ៌
¬Blomley et al. 2010¦ ។ 

ការវិនិយោគលើសកម្មភាពរ៉ែ ប្រេងឥន្ធនៈ និងការផលិតថាមពលវារីអគ្គិសន ី ជាគោលការណ៍អាច​ធ្វើ​ជា​ប្រភព​ 



12 ឯកសារពិភាក្សាគោលនយោបាយ

ចំណូលរបស់រាជរដ្ឋាភិបាលក្នុងរយៈពេលវែងដែលអាចផ្ដល់ហិរញ្ញប្បទាន ចំពោះសម្បត្ដិ​សាធារណៈ​ តាមរយៈកម្មវិធី​
សុខភាព​សាធារណៈ អប់រ ំ និងការការពារបរិស្ថាន ។ ទោះជាយ៉ាងណាក្ដ ី មុនពេលអាចធ្វើដូច្នេះបាន “ចាំបាច់ត្រូវមាន
ការកែលំអច្រើនក្នុងការគ្រប់គ្រងរបស់វិស័យដែលក្នុងពេល​បច្ចុប្បន្ន ជាការគ្រប់គ្រងអប្រសិទ្ធភាព និងមិនច្បាស់លាស”់ 

¬World Bank and IFC 2009: xiii¦ ។ បន្ថែម​លើ​ការបញ្ជាក់អំពី​ក្របខ័ណ្ឌច្បាប ់និងគតិយុត្ដ ចាំបាច់ត្រូវមានវិធានការដែល​
បង្កើនគណនេយ្យភាព និង​តម្លាភាពអំពីការប្រមូលចំណូល និងការសម្រេចចិត្ដចំពោះការយកប្រាក់ចំណូលនេះ​ទៅបន្ដ​
វិនិយោគលើ​សម្បត្ដិសាធារណៈ ។ កម្មវិធីស្ដីពីគំនិតផ្ដួចផ្ដើមអំពីតម្លាភាពនៃឧស្សាហកម្មនិស្សារណកម្ម ¬EITI¦ ផ្ដល់​ការ​
ណែនាំ​សំខាន់ក្នុងផ្នែកនេះ ដោយកសាងលើកិច្ចប្រតិបត្ដិល្អប្រសើរនៅអន្ដរជាតិ ។

អាទិភាពនៃការស្រាវជ្រាវ ដើម្បីជួយលើកម្ពស់ប្រសិទ្ធភាពនៃដំណើរការអភិបាលកិច្ច ដែលប៉ះពាល់ដល់ការ 
គ្រប់​គ្រង​ធនធានធម្មជាត ិរួមមាន៖

ក)	 តើយន្ដការអ្វីខ្លះបានបង្ហាញឱ្យឃើញថា មានប្រសិទ្ធភាពបំផុតក្នុងការបង្កលក្ខណៈឱ្យមានភាពជា​តំណាងប្រកប 
​ដោយ​សមធម៌​ នៃប្រជាជនក្រីក្រ និងក្រុមពលរដ្ឋងាយរងគ្រោះ ក្នុងការសម្រេចចិត្ដ​ចំពោះ​កំណែទម្រង់គោល​
នយោបាយ និងស្ថាប័ន ក្នុងវិស័យធនធានធម្មជាត?ិ តើមេរៀនអ្វីខ្លះបានពី​បទពិសោធន៍អន្ដរជាត ិ ដែលអាចជួយ 
​ពន្លឿន​ការដាក់បញ្ចូលអភិបាលកិច្ចធនធានធម្មជាតិទៅក្នុង​​​សង្គម​​នៅ​​​កម្ពុជា​​ផ្អែកលើស្ថានភាពសេដ្ឋកិច្ចសង្គមកិច្ច  
និងនយោបាយបច្ចុប្បន្ន?

ខ)	 តើយន្ដការអ្វីខ្លះរួមទាំងយន្ដការផ្លូវការ និងក្រៅផ្លូវការ ដែលមានលទ្ធភាពខ្ពស់បំផុតក្នុងការប្រឹងប្រែងលើកកម្ពស ់
គណនេយ្យភាពសាធារណៈ របស់អ្នកសម្រេចចិត្ដនៅថ្នាក់ឃុ ំ ស្រុក ខេត្ដ និងថ្នាក់ជាតិ​ ចំពោះសេចក្ដីសម្រេច​
ចិត្ដនានា​អំពីការបែងចែក និងគ្រប់គ្រងធនធានធម្មជាត?ិ តើបណ្ដាញ និងស្ថាប័នផ្សេងៗនៃសហគមន៍មូលដ្ឋាន 

អង្គការមិនមែនរដ្ឋាភិបាល និងប្រព័ន្ធផ្សព្វផ្សាយ មានមុខងារអ្វីខ្លះចំពោះបញ្ហានេះ ហើយតើមុខងារទាំងនោះត្រូវ​
បាន​ពង្រឹងយ៉ាងដូចម្ដេច?

គ)	 តើយុទ្ធសាស្ដ្រ អ្វីខ្លះដែលមានប្រសិទ្ធភាពបំផុតក្នុងការកសាងស្ថាប័ន ដើម្បីឱ្យមាន ដំណោះស្រាយវិវាទ និង 
យុត្ដិធម៌​ ចំពោះប្រជាជនក្រីក្រដែលប្រើប្រាស់ធនធានធម្មជាត?ិ តើធ្វើដូចម្ដេចដើម្បីលើក​កម្ពស់ចំណងទាក់ទង​
រវាងតុលាការ រចនាសម្ព័ន្ធរដ្ឋបាល និងដំណើរការដោះស្រាយវិវាទក្រៅ​ផ្លូវការ ដំណើរការដោះស្រាយវិវាទ​តាមបែប​
ផ្សេង? តើមានមេរៀនអ្វីខ្លះអំពីបទពិសោធន៍អន្ដរជាតិ​ស្ដីពីការ​ផ្ដោតជាសំខាន់ និងលំដាប់លំដោយនៃការវិនិយោគ
នៅក្នុងទិដ្ឋភាពផ្សេងៗ​នៃ​ដំណោះ​ស្រាយ​​វិវាទ?

ឃ)	 តើការវិនិយោគអ្វីខ្លះទៅលើកិច្ចអភិវឌ្ឍន៍សមត្ថភាពស្ថាប័ន មានសារៈសំខាន់បំផុត​ក្នុងការលើក​កម្ពស់​ប្រសិទ្ធភាព​
នៃគំនិតផ្ដួចផ្ដើមស្ដីពីការគ្រប់គ្រងធនធានធម្មជាតិនៅតាមសហគមន?៍ តើធ្វើ​ដូចម្ដេចដើម្បីឲ្យគំនិតផ្ដួចផ្ដើមទាំង​
អស់នេះ អាចដាក់បញ្ចូលឱ្យបានល្អប្រសើរទៅក្នុងប្រព័ន្ធវិមជ្ឈការដែលត្រូវបានពង្រឹងកាលពីពេលថ្មីៗ សម្រាប់​​ 
កសាង​​ផែនការអភិវឌ្ឍន៍ជនបទ? តើឧបសគ្គអ្វីខ្លះ​ដែល​ចាំបាច់​ត្រូវដោះស្រាយ ដើម្បីឱ្យគ្រួសារក្រីក្រ និងគ្រួសារ​
ងាយ​រងគ្រោះ បានទទួលលំហូរផល​ប្រយោជន៍​កាន់តែល្អប្រសើរ?

 ង)	 តើធ្វើដូចម្ដេចដើម្បីលើកកម្ពស់ការសម្រេចចិត្ដចំពោះការវិនិយោគរបស់វិស័យឯកជន? តើដំណើរ​ការអ្វីខ្លះដែល​
មាន​ប្រសិទ្ធភាពក្នុងការផ្សារភ្ជាប់ការប៉ាន់ប្រមាណអំពីគម្រោងនីមួយៗ ទៅកាន់ ការ​វាយតម្លៃបែបយុទ្ធសាស្ដ្រអំពី​
ផលប្រយោជន ៍ និងហានិភ័យដែលមានលក្ខណៈទូលាយ? តើ​យុទ្ធសាស្ដ្រ​ណាខ្លះ ដែលមានលទ្ធភាពខ្ពស់បំផុត​
ក្នុងការជំរុញអនុម័ត និងអនុវត្ដន៍ស្ដង់ដារ និង​កិច្ចប្រតិបត្ដិល្អប្រសើរអន្ដរជាតិ តាមវិស័យជាក់លាក់ ដើម្បីណែនាំ​
ដល់​ការវិនិយោគ  ផ្នែកកស-ិឧស្សាហកម្ម រ៉ែ ហេដ្ឋារចនាសម្ព័ន្ធ និងថាមពល?



13អភិបាលកិច្ចធនធានធម្មជាតិ និងសន្ដិសុខស្បៀងនៅកម្ពុជា

សេចក្ដីសន្និដ្ឋាន

អត្ថបទខ្លីនេះ បានគូសបញ្ជាក់អំពីមុខងារសំខាន់ៗនៃអភិបាលកិច្ចធនធានធម្មជាត ិ ចំពោះលទ្ធភាព​អភិវឌ្ឍន៍​​
របស់​​កម្ពុជា ដើម្បីឱ្យមានកំណើនសេដ្ឋកិច្ច កាត់បន្ថយភាពក្រីក្រ និងសន្ដិសុខស្បៀងប្រកប​ដោយចីរភាព ។ អត្ថបទនេះ 

ក៏បានបង្ហាញផងដែរនូវបញ្ហាប្រឈមមួយចំនួន ដើម្បីលើកកម្ពស់​អភិបាលកិច្ច​​ធនធាន​ធម្មជាត ិ ក្នុងកំរិតគោលដៅ​
យុទ្ធសាស្ដ្រ​ ក៏ដូចជាសមត្ថភាព និងដំណើការនានាផ្នែក​ស្ថាប័ន​ផងដែរ ។ អត្ថបទនេះមានបំណងលើកឡើងនូវចំណុច​
មូលដ្ឋានសម្រាប់ពិភាក្សា ពុំមែនដើម្បីផ្ដល់​ចម្លើយ​ជាក់​លាក់​នោះទេ ប៉ុន្ដែដើម្បីផ្ដោតការយកចិត្ដទុកដាក ់លើបញ្ហា​សំខាន់ៗ 
ដែលអាចបង្កើតជា​មូលដ្ឋាន​នៃ​របៀបវារៈបែបសហការ ដើម្បីឱ្យមានកិច្ចពិភាក្សា និងស្រាវជ្រាវផ្នែកគោលនយោបាយ ។


